
通告



Sorry 啊甘多位，升降機個篇未有頭緒同埋近排都忙考試，亦都冇咩時間去作

但係係我靈機一觸之下，我又諗到一個新故事

所以我呢排都主要作呢個新故

兩方面都會更新，希望大家見諒

亦都希望大家支持我呢個故事

請大家欣賞。





第一章



「起身啦。」有把溫柔嘅女仔聲講。

我即刻起身睇吓佢係邊個，原來只係我老母。

睇來我發夢發到傻咗。

我係邊個？我叫阿朗。今年16歲，但仲係中四。

點解仲係中四呢，因為我今年留班，朋友都升晒上中中五，得返我一個係中四。

我咩樣？只可以話毒男一個，內心係好想識女仔，有女朋友，但係可惜自己又唔係咩靚仔，唯有上網睇下靚女仔算。

睇睇手機，原來已經7點9，屌就快遲到

我即刻梳洗換校服之後沖出門口。

平平無奇嘅上學日真係好悶， 1日上9堂，有唔知幾多堂我都瞓咗，其實我都唔知我係咪讀書。

到咗四點，我又放學啦。

放學冇朋友約既我， 唯有返屋企打lol

到咗食飯時間，我先停去食飯

「辛苦左咁多年，我都想間屋企大啲，隔離又冇人住，我想買左佢。」老豆說。

「咁都要搵到隔離單位嘅業主先得架。」老母說。

其實都唔關我事，我心諗，唯有快快手腳食完晚飯之後返房做功課。





第二章



「點解你會欠過甘多次功課架！你已經欠左二十幾次功課拉，淨係上學期咋！」班主任罵我。

又係既，我repeat之後個人頹Q曬，做野冇曬目標

功課又吾做，中意先做，溫書更加吾會，唯有靠自己的小聰明，先可以保持小小科有合格的分數。

「sorry囉Miss，下學期吾會架啦。」我唯有甘答。


其實最麻煩吾係記你缺點丫，係要放學去個吾知麥春垃圾留堂班丫。

俾老師鬧完之後，我死死氣氣甘反屋企。

反到屋企之後，我訓左陣

到了一如既往食飯既時候，阿爸冇拉拉同我講。


「阿仔，今個星期六我同隔離單位既業主簽約丫，兩個單位可以打通，屋企又大點，記住個日一起來簽丫。」


「哦，好拉」我冷漠地答。

 其實我對呢件事都冇咩興趣，順期自然拉。

  又過左幾日既反學日終於去到星期六

阿爸約左業主係下午既三點簽約。

三點終於來到，到底會發生咩事呢？


叮噹！！


有一個穿著西裝同帶黑超既男人係門前


仲有



一個女仔。





第三章



屌，等等，點解簽約會有個同我差不多年紀的女仔係度既，關佢叉事丫。

西裝男同個女仔入左門口，揀左位坐低左。

「阿仔，去廚房倒兩杯水俾人地飲拉。」

我唯有服從。


我俾杯水個西裝男，之後再俾個女仔，但係佢啤一啤我。

係啤我。屌我心諗，你咩料丫，啤咩咩，吾順超過兩招丫。

雖然，

個女仔係真係ok靚既，目測同我幾吾多大，眼大大，上身著冷衫，下身著熱褲加絲襪。條腿係真係幾長既，個人又白，幾女神丫。同學校個的妖魔鬼怪吾同。


但係點解要啤我？我諗都係我樣衰姐。

「事不宜遲，我地講反個合約先。」西裝男說。


「我願意免費提供你地隔離既單位俾你地，而且擁有權都歸你地。」


哇！阿生，你知吾知自己係度講咩，你話免費送個單位俾我地？你係咪傻左？定個單位死過人？


「但係，我有一個要求。呢個女仔係我個女，我要求俾佢住係度，你地要好好照顧佢，就好似自己既家人甘，放心佢既起居飲食我會俾，呢到六百萬俾佢用到大學。」西裝男講。


我都吾知講咩好。件事實在發生得太突然。

一定有伏既，一定有伏既。

「 貴子弟請好好珍惜同照顧我既女兒，如果冇問題就簽約，係一個月之後會打通單位，到時我個女就會來住。」


我阿爸同阿媽好爽快甘簽左合約。

喂，點解甘隨便架。

我係度睇合約會不會有的咩細字隱我。

「放心拉，合約內容就得甘多拉，我係因為工作既關係，先要離開香港，所以先叫你地照顧我個女。」西裝男話。


「爸爸，我會好好照顧自己架拉。」女生第一次講野。

姐係我以後多左個屋企人？wtf?

冇計，老豆老母都簽左，我可以點？

都好既，多個女仔係度。

我約左份合約。

「好，甘就大家簽完合約，條款就會生效。我個女都會去你間學校讀架。」西裝男說。

屌！我係咪發夢丫，有女神同我一起住。

佢地臨走先，我問

「你叫咩名丫？」

「李晰晰。」





第四章



真係sorry 丫甘多位，我依家先差不多考完試，終於有小小時間去作下文，FF下。

請大家繼續支持
--------------------------------------------


其實呢一個月話多唔多話少唔少。

我就好似平時咁照常返學，返學等放學，每日係咁無所事事咁過。

因為屋企要裝修嘅關係，我同父母租咗一個細細地嘅單位，但屋企裝修完先搬返去。


但係令我嘅心情忐忑嘅係，我將要同一個女仔同居，吾係我阿媽個的。係真係一個女仔（我自己都唔知自己講咩）


一個月就係甘好快過，要來的始終要來。

一個月後，我終於反到好熟悉嘅屋企，但係有咩唔同咗呢，就係大咗好多。

我屋企多咗三間房，一間係第二個廁所，一間係佢間房，最後嗰間係我哋嘅書房。等等？姐我溫書都要同佢一齊溫書？做咩都好似俾人昅住晒咁。

衰啲講句，想打個飛機都吾得

除此之外我哋個廳都大左好多，叫埋啲fd上嚟開P都得。

由於間屋啱啱裝修好，好多野都未整好，所以佢會遲多一個鐘先來。

當我諗住入房休息下時發現，我間房竟然同佢間房連住...只係差一扇門。





第五章



雖然我的文每章都好似得好小甘，但係我會出密的，吾洗你地睇得甘辛苦。
---------------------------------------------

究竟係邊條含家產搞埋的甘既野！？

佢間房係正我間房隔離丫，仲要有門可以通架。

正當我想問我父母究竟既時候，門鐘響起左。

係佢。佢來左。李晰晰來左。

「各位打擾晒，之後要你地照顧我拉。」佢講。

「吾洗介意丫。有咩叫丫朗幫你手就得架啦。」父母講。

屌，又關我事，吾好甘拉。

佢今日著住紅色冷衫，熱褲，之後拖住個行李箱。

佢望一望我，之後入左佢間房。

吾洗一陣丫，佢衝出來問我，

「點解我間房同你間房連住架？」佢問。

「我都想知丫。」我講。

但係係我間房入面有張紙條寫，

「呢個格局係我design架，方便你地有野可以互相幫忙
By西裝男」

Wtf.....

就係甘我地同居既生活開始..





第六章（我終於反來了sorry 丫甘多位)



俾小弟講反一萬個sorry，之前因爲個人理由，唔得閑出故，所以令大家冇得睇，sorry.

為咗補償番大家，我之後盡量出快啲同埋每篇文會出多一點，對不起。
--------------------------------------

終於到咗返學既日子。

由於學校手續未搞完嘅關係，佢仲未有得返學。

所以剩返佢自己一個係屋企。

「鈴...........」鬧鐘聲響起。

屌原來已經7:30分，雖然我吾靚仔，但係我都好顧形象。

一定要係返學之前沖涼，之後吹頭， Set好個頭，之後先返學。

但係其實時間吾比我咁做，搞晒咁多垃雜野之後，原來已經八點。我8:17就遲到，所以呢舖就仆街。

橫掂都遲到不如食埋早餐先返去，正當我想出門口，後面無端端有人拉住我。

「我煮左早餐俾你食....」李晰晰好串又好尷尬甘同我講。

「你唔好誤會啊，我都唔可以喺度住又咩都唔做，你爹哋媽咪又返咗工，我啱啱起身又肚餓，咁米煮埋比你囉。」佢話。

「但係呢其實我就快遲到架啦。」我講。

「哦甘算拉，你反學拉。」佢冷淡甘講。

「不過橫掂都遲到，你又煮左早餐，我唔食又好似唔俾面你甘，我食丫。」我說

「嗯。」佢話。

正當我好期待既時候，因為我平時係唔食早餐就甘返學，佢煮嘅早餐真係好難食....

「我想問你係咪因為唔識煮早餐架。」我話。


「咩喎。你吾好食囉。」佢望住我。

「得得得，我食。」我講。

食完之後就急急腳反學校。之後又係例行比班主任問點解遲到。

上堂又訓下覺咁，仲要肚痛左成日， 我懷疑佢啲嘢食係咪煮熟架....

由於我之前個學期欠得太多功課，我要去嗰啲乜春天功課改進班。個個走曬，我要五點半先走得。如果俾我找到邊個發明呢樣嘢出來既人，我一定同佢開年。

反到屋企已經六點了。

「你甘遲反既？」佢問。

「係丫我俾人罰丫，之後日日都要呢個時間先走得。」我講。

之後大家都係各有各做自己野，其實我地仲可以話係陌生人，識得個一陣，係甘架啦。





第七章



終於到佢有得反學既日子拉，好似講到佢一直都冇得反甘，五知點解我六點就起左身，我好似仲期待過佢甘。

「你甘早起身既，吾係不嬲都好遲先起身架咩。」佢話。

其實已經同居了一陣的時間，都叫做有的野講下甘，但係仲係一個朋友既關係。

至於我對佢既感覺？佢真係好靚。我第一次見到佢就中意左佢，不過吾可以甘膚淺架嘛。

我地一起住，一起反學，應該仲有好多機會既。

吾經吾覺，佢已經換好左校服出來。簡直美若天仙。

平時著呢套校服既個的簡直係哥斯拉，呢的先係女仔來架嘛。校服裙不短不長，白滑身腿完全表露無遺。希望學校的狗公吾好咁快行動拉。

「做咩咁樣望住我？」佢話。

「冇，套校服真係好襯你。差不多要反學拉。係喎你係度住開吾開心？」

「住得個一陣，點知姐！」佢話。

反到學校，我都暫時分開，佢要去教員室。我就反班房訓覺。

「各位親愛的同學，我地有位新同學插班來我地學校讀。請你入來拉。」

「我叫李晰晰丫，請大家多多指教。」

班上面每個男同學都蠢蠢欲動，「好靚女丫」，「我一定溝左佢」，大佬人地聽到架，試下吾好甘。

「你揀個位坐拉。」班主任說。

但係估吾到佢竟然會坐我隔離。班上既男同學即刻好大殺氣，啤住我。

「你吾識下的新朋友？」我問佢。

「吾拉，廢事煩。」佢講。

其實佢有時都幾冷淡下，真係吾知佢想點。

堂依舊繼續上，小息既時候大部份男同學都圍住佢想抄牌，但都係失敗告終。

話甘快到放學時間拉。佢自己走左反屋企，咩都冇同我講。又係既，都未好熟，佢自己有自己空間。不過，我仲要俾人罰，5:30先走得。

反到屋企，一打開門，佢暈左係地下....





第八章



屌丫，我本新以為係咩惡作劇。

但係當我行埋去叫佢

「喂喂醒拉，吾好玩拉。」

佢一的反應都冇，呢刻我知道，真係大檬樂。

我咩都諗吾到，淨係諗住要帶佢去醫院。

「係咪999丫，呢度有個女仔暈左丫，佢個身好涷，快點派人來救佢拉，地址係............」

 係救護人員趕到現場之前，時間過得好慢好慢。

因為佢個身好涷，我拿的熱毛巾幫佢擦身。

但係佢好似越來越嚴重，越來越涷，我好驚，我吾知點做，如果佢有咩事點同佢屋企人交代。

「吾好有事啊。」我大叫。

之後我攬住佢。希望用phy書所教既熱學其中一課

Heat transfer from hot object to cold object

我希望盡量將自己的熱能傳俾佢。令佢既體溫升高的先。

時間真係過得好慢。

佢塊臉真係好白，好可愛，臉冇血色
我吾想一個甘可愛既女仔有事，我決定要保護佢，我五可以俾佢有任何事。

救護人員終於來到，佢地即刻枱佢走。

「你係呢條女士既邊個？」救護人員問。

「我...我係佢朋友....」我答。

「下，但係你點解入到佢屋企架？」佢問。

「總之一言難盡拉，快點救佢先。」我說。

「好拉，你上埋來救護車拉。」佢講。

去到醫院，我係急診室門口等左一兩個鐘。

如果我早一點發現米好囉，吾好有事丫.....

吾怪得佢今日好小講野拉。

之後醫生終於出來
「你係李晰晰的家屬？」醫生問。

「我係佢既朋友，佢點丫？」我講。

「放心佢好小事姐，佢只不過血糖過低，係咪冇食飯丫？」醫生問。


「我吾知丫。吾該醫生。」我講。

「好拉你可以入去睇下佢。」醫生說。





第九章



入到病房，佢原來已經醒左，臉色已經比暈之前好左好多。

「你冇事嘛？」我問。

「多謝你救反我丫。」佢笑住甘答。

救反佢換來一個甘甜既笑容加一句感謝，簡直值曬。

「吾洗，但係你點知我救左你架，你吾係暈左架咩？」我問。

「甘其實我仲有小小意識既。模模糊糊甘feel到有人攬住我喎，仲話咩你五好有事丫，都吾知邊個來呢。」佢好輕佻甘講。

「甘.....甘個陣我好怕你有咩事丫嘛，你一陣有事點同你屋企人交代。」我話。


「係喎，邊個俾你攬架，做咩攬我？」佢睜大眼睛甘講。


「我....我冇心架，我見你個身甘涷甘諗住俾溫暖你囉...sorry 丫...」我講。


「講笑咋，你話曬都救反我，多謝你。」佢笑住甘講。


「你仲得閒講笑姐冇事拉，洗米通知你爸爸？」我話。


「佢好忙架，吾洗拉，如果吾係你點會同我一起住...」佢細聲地說。


「吾講傷心野拉，如果你吾介意既話，以後你有咩吾開心都可以同我講架。」我堅定地說。


「哦，好丫。」佢單一單眼。


經過呢一次事件後，我同佢既距離拉近左小小，我好肯定自己係冇錯，我要保護佢，我中意佢。我要努力的追佢。


留院觀察左一日之後，佢反反屋企。


今日係星期六又吾洗反學，冇人約既我都只可以宅係屋企打機。

「你地男仔真係好中意打機？冇其他野做？」佢好奇甘問。


「甘你呢？女仔吾係中意去街咩，今日放假，吾出去？」我反問。


「其實我好小朋友架...屋企人工作地方不停甘轉，我又不停轉校，就算識到朋友都難維持。」佢答。


吾怪得佢係我學校吾想識朋友拉，可能怕失去掛。


「我做你朋友囉好冇？」我問。


「好啊傻仔。」佢笑。

「點解你一直都甘串？」我問。


「因為你係傻仔。」佢伸脷。


佢真係好可愛，你係我未來女朋友架啦，我己經鎖定左你。


「想吾想試下打機？」我問。

「好啊。」佢話。


個然不出所料，佢既天份好好。打LOL開左食技外掛，又食吾到兵。我教左一個鐘都冇用。


「點丫，我係咪好叻？」佢問我。

「係丫係丫，你不如都係吾好打機拉。」我笑佢。


「哼。我好肚餓丫，落街食野？」佢問。

「好丫。」我講。





點開高登or連登ac



有冇巴打絲打可以教下小弟點開高登or連登ac
因為我想放埋上去
有就留言教教我thx





第十章



其實我一直都諗緊點作好個故去，我終於反來了sorry 
----------------------------------------

日子一日一日甘過。

同佢一齊住左都有一兩個月既時間，大家總算朋友關係。

但係想成為情人就宜作努力。

又差不多來到一年一度陸運會嘅時候，

運動唔差嘅我都報左400米同1500米（純粹玩嘢）

加上俾社長拉咗去跑4*400，完全唔得閒。

「你今年陸還會參加左啲咩啊？我第一年參加， 咩都唔知參加咩好。」李晰晰問。

我如實答左佢。


「好勁丫，其實我都想比賽，只不過冇人教我...」佢講。


「我教你丫。如果吾嫌我廢既話。」


「點會丫，我仲廢拉。」佢單一單眼


「咁不如聽日放學後去運動場丫。」


「好丫。」


好快就去到放學之後。

我其實都唔識點跑，比賽都係死跑爛跑。

「跑快啲啊！你冇食飯呀？」我大叫。

「我女仔跑得慢好正常...」

「咁不如咁就算啦，都train左好耐。」


「我好肚餓啊，不如食甜品丫」

「麥肚餓要食甜品架。」我好無奈。


去到甜品舖，佢話驚肥，所以同我食一個。

「邊個俾你食我口水尾。」佢話。


「咁我早知我自己叫多個。」我話。


「講笑姐俾你食拉。」佢笑住甘講。


其實如果佢吾出現係我生活中會點，我係咪都係一個宅男，其實我而家都係一個宅男，女又冇。


「喂，你諗緊咩呀」佢話。


「冇丫食完快啲返屋企啦。我想打機。」

「死宅男。俾錢走拉。」


「仲叫我俾錢？你唔係好多錢咩？」


「冇啊 當奬勵我跑甘辛苦。來拉～」


「好拉，我投降。」

陸運嗰日話甘快就到。

陸運會都離吾開拉拉隊同運動員，個曰我同李晰晰好早就起左身。

「不如試下快的吹完頭丫好冇丫小姐。」我講。

「甘女仔係要整耐的囉。」她話。

過多十分鐘，佢終於整完，可以出發。

好多學校嘅陸運會都係分社坐，而我地都吾例外。

我係藍社，而李晰晰都係。所以有得一起坐。

上午的賽事都無我份，只係一啲開幕禮同埋短跑既賽事。


不過佢參加左200米，所以朝早有賽事。

「我去跑拉。」佢講。

「好拉，跑最尾吾好反來見我喎。」我講。

佢一身運動短褲嘅裝束，配上佢既美好身材，簡直大飽眼福。


果然最後都不出我所料， 佢真係跑最尾反來。

其實算啦佢都唔係一個運動好好嘅人，參加下當幫社攞分。


好快就到下晝，我要跑400米先。

其實啲人全部我都識，都心知邊個跑得快過我邊個跑得慢過我。


「喂，你又跑400米丫。」一把男聲說。

佢叫阿俊。係我哋級公認嘅男神，又靚仔讀書又好運動又好，同我呢啲宅男比簡直冇得比。

「係呀屌你。我知你拿冠軍架啦」我講。

「駛乜講。」佢話。

落到跑道，比賽即將開始，我係第三線，而佢係第四線。

On your marks,   Set.  Go!!!


我一起步即刻衝出去，頭200米都同佢叮噹馬頭。

但係到最後200米，我後繼無力，俾佢過左，係初賽只拿第三，有兩個人快過我。


「你反去練下跑拉。」佢囂張甘講。

其實我都吾介意，名利呢的野真係冇必要，有名利又點。


我反到看台，李晰晰已經笑緊我，

「你吾係跑得好快架咩？哈哈。」佢講。


「其實我都吾打算贏囉，獎呢啲野我吾需要。」我說。


「係咩？」有把男聲講。

又係你丫男神哥。你又想點丫。


「你好，我叫阿俊丫，我一直都冇見過你，吾知你叫咩名呢？」佢對李晰晰講。

「我叫李晰晰丫，我今個學期先轉校過來。」

「好丫多多指教。」他說

「我頭先見你跑步好快丫，你好勁丫。」她說

「係咩，不如我教你跑丫。」他說。


大獲男神開始做野，冇拉冇拉。

「好丫，你吾似得阿朗甘，佢咩目標都冇。」李晰晰說。

「係咩，我想成為一個傑出運動員，所以我先甘努力。」他說。


一定係拉。係女仔面前你一定甘講架，你玩曬拉，我玩咩姐。


「我走先拉，我有跳遠丫。係呢我可不可以拿你電話丫？」


「好丫，電話係.......」李晰晰講。


我完全冇插嘴空間。GGWP


再係甘女神一定俾人追左去。

陸運會過後，李晰晰同阿俊熟左好多。

阿俊都成曰同佢wtsapp 佢地既關係發展得好快，仲快過我既預期。

果然，阿俊真係約咗晰晰。


佢返到屋企，一路同我打機一路講佢同阿俊約會嘅大小事。


「你知唔知呢，佢同我傾左好多野啊，又......」


呢次係我第一次聽人講嘢聽到想瞓覺。我唯一聽得出嘅係佢好興奮。


我就梗係唔開心啦，我係一個會將所有心情都擺喺塊面上面嘅人，好快晰晰見到我個樣唔對路。


「做咩啊？你唔開心咩？有咩唔怕講喎！」


「冇吖，冇唔開心喎，有咩？哈哈」嗰下我擺到明係強顏歡笑。


「冇就得啦。來啦快啲繼續教我......」


雖然係話佢叫我教佢，但係我真係冇心情。見到佢咁興奮，唯有就下佢啦。


我一路諗，其實我係唔係又俾人friend zoned ？


佢又靚仔又高，讀書又好運動又叻，我冇樣嘢叻過佢。晰晰仲好似幾鍾意佢咁⋯⋯


我絞盡腦汁，我終於諗到樣嘢我係比阿俊優勝⋯⋯ 就係每日見嘅時間。我計過架啦，七點起身，十二點鐘瞓覺，唔計瞓覺時間，見足十七個鐘，點都比佢多掛。


其實我係咪真係冇機會？

點知，我諗諗下瞓着咗。一覺訓天光。

由於係星期六，所以我又唔使返學。我一個毒撚，會有人約咩？
一如既往，我又坐係屋企打機。
平時嘅我，打機嘅時候唔會諗啲咩，因為其實根本冇野煩。係今日唔同。

今日晰晰好早出咗去，佢冇講低佢去邊，我10點起身已經唔見佢喺度，我越諗越擔心，就連我平時可以輕鬆KO嘅LOL，今日我顯得力有不逮。


直覺話俾我聽其實佢又一次約咗阿俊。或者咁講，係佢俾人約。雖然啲人成日話未問清楚唔好咁快下判斷，但係有時事實嘅嘢唔使問都feel到。

我一邊打機一邊望住個鐘，11點⋯⋯12點⋯⋯1點⋯⋯2點⋯⋯ 

終於，差唔多3點，晰晰終於返嚟啦。

「咦 你起咗身啦？好攰呀⋯⋯琴晚兩點先訓，八點幾就要起身出門口。」

「邊個叫你咁夜訓又咁早起身？抵你死啦！」

「咁約咗人吖嘛，又唔想太夜⋯⋯」

「約咗邊個呀？」

呢下我發覺自己嘅演技真係進步左好多，我竟然可以扮到完全唔care佢約咗邊個去咗邊。其實我心裏面真係好想問清楚佢，因為咁樣擔心落去都唔係辦法。

「你知黎做咩吖。」

佢會唔會根本唔想我知？由於我實在忍唔住，終於開口問佢。

「其實你係咪又約咗阿俊？」

「係⋯⋯」

個刻我個心⋯⋯簡直就係碎開咗。

「好囉好囉，女神有仔啦！」我依舊嬉皮笑臉咁同佢講。

「唔係呀，朋友嚟嘅咋。唔好諗太多啦你！我瞓陣先。」佢塊面紅咗。如果要文青啲咁講，佢臉上面流露左一種羞澀嘅笑容。

個一刻我根本唔知點解自己會咁擔心，點解咁驚，點解會咁擔心佢俾人搶走。

我未可以承認自己真係鍾意佢，我亦都唔敢相信我竟然會咁緊張一個只係識咗幾個禮拜嘅女仔。

我承認我係有FF過佢將來會係我女朋友，但係而家事實話俾我聽⋯⋯IMPOSSIBLE。

我從來冇試過會為咗一個人起兩日入面心情起伏會咁大，或者又要懶係文青啲咁講，也許愛情就像在大浪中的帆船一樣。

其實⋯⋯我根本唔知自己想點。

一方面，好唔想阿俊同晰晰一齊。可能出於妒忌心。

一方面，我唔知自己係咪鍾意晰晰。所以我冇進一步行動。

而我亦只得兩個選擇。

一、去馬。
二、死心。
 
我依家選擇咗前者。


星期一 早上 6:30 
「鼓起這勇氣，跨出這距離，差一點我⋯⋯」我嘅鬧鐘鈴聲響起。

係呀，又係新嘅一日。

一聽就知呢個係某電影嘅主題曲啦。點解我當初要set呢首？

因為聽首歌好似係講青春，我嗰日唔知係痴咗邊條筋，想的起心肝努力學習...

咁最後我當然係冇成功到啦。我記得我只維持左九個字。結果抵受唔住誘惑走咗去打機。


好啦，廢話唔講太多。

點解我今日要特別記錄住過時間呢？因為今日係我第一日的起心肝追晰晰。


係可笑嘅，你咪笑囉。既然我都選擇咗，都已經冇回頭路。 人生自古誰無死！

一早，晰晰仲未起身，但係我已經煮定左早晨全餐。實不相瞞，平時我通常都係出街食飯，好少係屋企煮。

尤其係早餐。都係靠低年級嗰陣啲家政堂學返嚟。 望住製成品，我都有幾分滿足。

6:57
由於晰晰仲未起身，我入咗佢房，結果佢仲瞓緊覺，咁我梗係鏟佢起身。

「起身啦！夠鐘啦夠鐘啦遲到啦！」我用一個激昂嘅腔調叫佢起身。

「咩啊⋯⋯」佢迷迷糊糊咁細聲講。


「返學啦大小姐！」

「shxt!」佢沖左出房。「乜嘢啊？七點鐘咋喎而家，你叫我起身？我要瞓覺呀⋯⋯」佢起廁所一邊講一邊行出嚟。

佢又諗住行返入房繼續訓， 於是我就用我強勁嘅臂彎擋住佢。

「今日煮左早餐啊，乖啦，快啲去刷牙洗面。」

佢好唔情願咁走返入廁所。

「快少少呀！冇時間食早餐架啦」我一邊拍門一邊大叫。

各位我返嚟啦，之前因為有啲私人原因而冇作文。

亦都要多謝我一位女性朋友鼎力支持我繼續作文。請各位繼續支持我既文，我都會應承一口氣再曬篇文。 
「但係我約咗阿俊食早餐喎，我唔想應承完人先放人飛機丫」晰晰低頭角講。
 
大鑊啦阿俊個偽男神又喺度溝我女神。吾得拉我吾想認輸。但係眼見晰晰趕住咁出門口，論樣貌我輸佢十條街，論脾氣更加爆炸。其實我真係唔知佢心目中中意嘅男仔係點。

 
追女仔真係好煩，所謂女人心海底針，喺行下一步棋之前要諗對方受唔收受仲要顧埋自己感受，情何以堪呢。

 
返到學校見到佢哋傾得咁開心，我嘅心情都炒曬車。人就係咁，當見到心愛嘅人同其他人親熱，個心乸住乸住痛。

 
我有一刻甚至諗過係咪真係適合佢，甚至覺得之前追佢嘅念頭好蠢，畀你揀啦你寧願揀個靚仔定揀一個長處都冇嘅人。畀我揀都前者啦，根據我嘅經驗女仔真係唔會唔睇樣。

 
所以我今日都冇同佢講嘢。

 
返到屋企之後佢問我：「點解今日個樣咁靜咁唔開心咁？」

 
我低頭冇回答佢。

 
「我同你講啲開心嘢呀，今日阿俊送咗隻公仔畀我，好得意㗎我好鍾意呀。佢真係好好人。」佢笑住咁講。

 
佢梗係好人啦想溝你喎仲唔送公仔畀你。收人少少嘢就咁開心，你真係小心畀佢食咗呀。。點解仲可以咁天真無邪。

 
「我聽日仲約咗阿俊上嚟我屋企做project啊。」佢講。

 
「咩話仲要畀佢上嚟我屋企？！」我瞪著她說。

 
「冇辦法啦圖書館又做唔到project唯有想我哋屋企做拉，份project又趕住交。」


「咁我哋一齊住咪畀佢知道囉！！」

 
「咁所以你嗰日可唔可以吾喺屋企唔該你呀，瞓project真係趕住交丫。」

 
屌點解又係我。

 
我一定要做啲嘢。

 
阿俊我無論點都唔會畀你咁容易食到佢。

第二日反學，我即刻搵阿俊理論

 
「點解你要話上晰晰屋企做project？人地女仔屋企俾你亂上咩？」我對住佢講。

 
「你做咩咁關心佢嘅，你中意佢咩。」啊俊講。

 
呢次大鑊喇，點解我會甘易表現俾人睇我既心情，冇計拉想保護中意既人，衝突的都冇辦法，吾理得甘多拉。

 
「係喎你咁關心晰晰你都中意佢呀，哦原來有人唔抵得我溝佢。」佢嘲笑。

 
「同埋我上佢屋企又關你咩事，你係佢邊個丫？」佢問。

 
「我係佢第一個朋友，佢既事姐係我既事。」我理直氣壯甘講。

 
「甘米好威威囉」佢講。

 
吾得拉，我忍吾住拉，我好想打獲佢。我依家怒髮衝冠，就要爆拉。

 
 
「你地吾好鬧交拉，大家一齊講掂佢吾係更好咩？」「份project真係趕住交，況且出面冇位做project，所以先上我屋企做囉。」晰晰突然出現甘講。

 
間屋係我嘅但係你要請佢上嚟，算拉吾踢爆佢，你中意點就點啦。

 
「你地中意點就點拉，我錯。」我沖左出班房。

 
我真係吾明間屋係我嘅，但你俾第二個男仔來我屋企添。

 
點解連你都甘對我？

 
心裡有好多個不滿，甚至憎埋晰晰。

 
我係咪注定失敗？

 
去到做project個日，我自己一個人落咗街，以前嘅我好少為女仔而煩，但而家落得此收場。我自己一個係屋企樓下行，一直行到見到M記。

　 
雖然唔知有幾多同是天涯淪落人，但有冇人可以教我點做。。。

 
我真係吾想晰晰俾人搶走。

去到做project個日，我自己一個人落咗街，以前嘅我好少為女仔而煩，但而家落得此收場。我自己一個係屋企樓下行，一直行到見到M記。

 
雖然唔知有幾多同是天涯淪落人，但有冇人可以教我點做。。。
 

我真係吾想晰晰俾人搶走。
 

直至晰晰打來同我講做完project，我先離開M記。
 

頭先我一直係度呆坐，大腦一片空白，聯想到只係阿俊同晰晰係度好開心咁做project，仲要係係我屋企。
 

究竟發生緊咩事。我好想發洩但冇渠道俾我發洩，好心酸。
 

返到屋企阿俊已經走咗，晰晰係屋企著住短衫熱褲，畀阿俊睇蝕曬
 

「我地做做完project啦，吾該曬你丫，要你專登去街。」晰晰講。
 

我冇回應佢，只係坐係度，安靜咁坐喺度。
 
「你做咩吾講野丫，吾開心丫？」佢扁嘴講。
 

「你下次要帶人上嚟可唔可以早啲講？！呢度我屋企嚟㗎！」我罵她。
 

「做咩喎。。。甘我份PROJECT真係趕住做嘛，呢個已經係冇辦法中嘅辦法架拉，對吾住囉。。」佢低頭講。
 

「呢度係我屋企來加！吾係你想點就點！」我大罵她
 

一行眼淚從他她的面上留下


「呢度都係我屋企來加。。。你吾記得份契約拿，我做錯的咩！我想交好份功課姐，我吾想理你拉。。」
 

佢即刻衝入房，成日都冇出過嚟，就算叫佢食飯都冇反應。
 

「阿仔，知吾知晰晰做咩事？」啊媽問。
 

「我都吾知丫。」我冷淡地答。
 

情緒真係可以影響人嘅行動，我係咪傷害左晰晰丫。。
 

因為我既自私還罔顧佢感受？
 

「啊仔有時做男仔要大方的，唔好咁小器，女仔唔鍾意㗎。」啊媽語重心長咁講。
 

「得拉。」
 
 
我鼓起勇氣去敲佢房門，佢冇開門。唯有等聽日返學先氹返佢拉。
 

到咗第二日佢好早就出咗門口，我都吾知佢做咩。
 

返到學校佢一直唔同我講嘢，睇嚟佢真係好嬲，到底點做先可以令佢好番。
 

午膳之後我返到班房，未入到去已經聽到入面好嘈
 

「應承佢應承佢應承佢！」群眾喺度講。
 

「李晰晰，你可吾可以做我女朋友？」阿俊抱住隻公仔同佢講。
 

「ER。。。可以丫。」晰晰答。
 
 
WHAT　THE　FUCK？！！

 
 





快的FOLLOW我INSTAGRAM拉



小弟開咗個instagram，俾大家FOLLOW，同埋會係INSTAGRAM更新文章，可以方便大家閱讀
IG：　heart_with_eagle
請各位繼續支持,多謝　





第十八章



我個心突然好痛，好似比幾十把刀插甘，點解你要應承佢丫，你地識左幾耐丫？甘就應承人？
 
我想即刻衝埋去問佢，但佢地已經攬埋一齊。點解會甘架…
 
「我愛你丫晰晰丫。」阿俊講。
 
「我愛你丫啊俊。」晰晰講。
 
快的同我講呢個係夢來架，點解個天要甘對我，晰晰你真係中意佢咩？
　
我成個人頹曬，下午一句話都冇講。
 
佢地放學都一起放，走個陣仲有講有笑，我都吾知講咩好…
 
返到屋企，我咩都冇做，鎖埋自己係房喊。已經唔理晰晰係吾係度，　我淨係知自己好辛苦。
 
我都吾知點發洩好，只好開電腦打LOL
 
但我一打LOL，就諗起教佢打LOL
 
頂你吾係想打機都吾得丫…
 
我即刻熄咗部電腦，訓左係床度喊…
 
－－－－－－－－－－－－－－－－－－－－－－－－－－－－－－－－
對吾住作者心情不佳，只好作住甘多
仲有記得FOLLOW我IG：heart_with_eagle





第十九章



拿起電話不知不覺甘開咗聽歌個apps
 

＂你那麼愛他，為什麼不把她留下，為什麼不說心裡話，你深愛她　＂
 

點解人係甘犯賤，當吾開心既時候，就會聽一的會令自己更加吾開心既歌
 

其實我係咪真係甘中意晰晰，一開始見人地靚女就甘衝動，我係咪太膚淺呢。
 

可能我宅男性格唔系成日見到靚女，依家見到靚女有小小好感就甘。
 

我到底係咪唔成熟呢？
 

唉我咩都吾想諗，訓個好覺算。
 

到咗第二日，我一起身就九點幾，完全過咗正常反學時間。唯有即刻換校服衝反學校。
 

「點解你又遲到加，你係咪想老師放棄你丫。」班主任同我講。
 

當然依家既我冇心情理班主任拉。
 

「你中意拉。」我hea答。
 

我坐反坐位，坐我隔離既晰晰問我
 

「做咩你又遲到啊。同埋做咩琴晚鎖自己係房度丫？」晰晰問。
 

我冇答佢。
 

「我同你講丫，我同左阿俊一齊咗丫，佢對我好好丫，仲應承左我好多承諾丫。」佢講。
 

其實我好中意你，吾好應承阿俊丫，我好想同佢甘講。
 

「幾好丫。。。恭喜你地。」我冷笑。
 

「我地會去好多地方架，諗起都高興。」佢笑。
 

我依家個心情簡直好好似跌落谷底咁，望住佢笑本應該係開心，不過我依家完全冇任何開心可言。
 

我都冇咩心情聽書，所以決定訓覺算。
 

一起身就午膳時間，可能你地會問我冇男仔friend㗎咩，答案係冇，就算有都小找對方，加上我留班，本新的FD係上面個FORM。
 

想出去食飯，就見到啊俊同晰晰拖住手出去食飯。
 

頂，我都係行第二條樓梯去食飯算。

 
行到3樓見到有3個女仔圍住一個女仔。
 　

「你唔好以為你靚就大曬！」

仲有記得FOLLOW我IG：heart_with_eagle

 





第二十章



終於放暑假拉，先得閒返啲作文，萬分抱歉
－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－－
「你吾好以為你靚就大曬！」個3個女仔大聲甘講。

 
「咩啊，我做錯左啲咩？」個女仔手震住咁講。

 
佢身高唔高，大約155cm左右，中分梳住一條馬尾，冇戴眼鏡，好清純，就好似一個細路女甘。

 
「你以為你扮清純扮乖就冇事啊？你以為依家真係傳說中嘅天真爛漫咩？」其中一個女仔講。

 
三個女人一個墟，依家仲要圍埋蝦一個女仔？我唔幫個女仔我仲係男人嚟㗎咩？

 
「喂，三個女仔恰一個女仔好咩？」我行過去講。

 
「關你咩事啊？唔關你事就死開啦。」其中一個女仔話。

 
「原本就唔關我事嘅，但係佢係我女朋友咁就關我事啦。」

 
我講完呢句之後就行去過女仔度，拖住佢隻手喺佢耳邊講：「你想冇事就配合我做場戲。」個女仔點點頭。

 
「佢冇你地想像中咁cheap，佢淨係中意我一個，邊似得你地呢種姣西啊」

 
我講完呢句之後，個女仔擘大個口好驚訝咁望住我，但係避免穿煲，我都係捉實佢隻手。

 
嗰三個女仔畀我講到口窒窒，知難而退咁走左。

 
 「唔該你啊頭先。」佢見到嗰三個女仔走左之後，即刻鬆開我隻手，同我講。

 
「係呢，你叫咩名啊？我叫何芷晴。」佢問我。

 
「阿朗。」我講。

 
「其實我唔明佢地話我啲咩」佢問我。

 
「你唔洗理佢地，總知以後佢地再搞你就同我講。」我答佢。

 
「咁我點先揾到你啊？」佢問我。

 
「xxxxxxxx，我電話號碼。」我答。

 
「好啦，咁我番課室食飯先啦。」佢講完呢句之後走左，我就出去食野啦。

 
  就係咁，今日嘅校園生活就完左。然後去到夜晚，有一個未知嘅電話號碼whatsapp我
。
 
「多謝你今日幫左我啊。」係今日個女仔，我望佢個icon，係一幅無任何filter嘅自拍。反正依家追唔到女神，同佢傾下計都好啊。


仲有記得FOLLOW我IG：heart_with_eagle

「因為你今日救左我，我想請你食餐飯報答番你。」我望到呢一句我真係覺得我好好彩，但係我個心依然係喺晰晰度，所以我都係拒絕左佢。
 
「我唔得閒啊，唔洗請啦。」
 
佢即刻講：「咁點得㗎？話哂你係我救命恩人，如果今日你唔喺度，我都唔知我會變成點啊。」
 
「咁我賞面食餐飯啦。」而佢就約左我星期六晏就食飯。
 
星期六朝早，我晨甘早起身去搞掂自己個look。

首先梗係沖涼洗頭，再整番個韓仔頭，跟住就襯衫，話哂係同人食飯，點都要執靚個樣㗎嘛。

男仔同女仔有約會早半個鐘到係定律嚟，我就早左半個鐘喺餐廳門口等佢，而佢就準時到。
 
佢着住一條白色嘅連身裙，好pure好true。
 
佢見到我已經企左喺門口，就問我：「係咪等左好耐啊？唔好意思啊。」
 
 「我都係啱啱到姐。」而我地去左一間日本料理餐廳去食。

「你成日嚟食㗎？」我地坐底之後問佢。
 
「係啊。」佢講。我地傾嘅話題都係離不開閒話家常。
 
「你平時中意做啲咩㗎？」佢問我。
 
「我平時中意聽歌打機瞓教囉。」
 
「咁宅㗎你」佢串我。
 
跟住，個侍應拎左一碟碟壽司上嚟。「話哂你都幫左你，今餐我請你啦。」
 
正當我準備拎一碟壽司畀佢，佢準備接住嘅時候，我無意中掂到佢隻手，佢即刻縮開而且紅都面哂。
 
開心嘅時光過得特別快，餐飯都食得特別快。
 
明明頭先都好好太陽，依家竟然落大雨，而且佢仲要冇帶遮，咁作為一個男仔梗係要遮佢去地鐵站。
 
因為我把遮其實好細，所以我同佢靠得好埋，而且我把遮儘量向住佢嗰邊廢事佢整濕，但係我但膊頭已經濕哂。
 
行喺馬路隔離嗰陣，佢企左喺最側邊。「我同你換位行，咁啲車行過啲水都唔會濺落你度。」我同佢講。
 
佢聽到我講完之後耳仔都紅埋，見到我但膊頭濕左之後就拎左包紙巾畀我，講左句「唔該你。」
 
番到屋企之後，晰晰坐左喺梳化。「你去左邊啊？」佢問我。

「你都有男朋友啦，你又唔同佢去街？」我講。
 
「即係你識到女朋友啦？」「冇啊」我答佢。「咁你唔洗約阿俊咩？」我問番佢。「佢呢排唔得閒啊。」我冇理到佢，行番入房。

入番房之後，我打算訓陣教，但係見到何芷晴whatsapp我。
 
甘快又塭我既，吾同佢有咩事？
 
「今日食得好開心啊，下次再約出嚟玩啊！」佢講。
 
哦甘我都循例覆句拉。
 
我就應佢：「好啊，下次再約過囉！」
 
喺呢個時候，晰晰衝左入我間房：「你想唔想試下塔羅占卜啊？」
 
我問佢：「咪嚟㗎？」
 
 「係一種占卜嚟，可以測愛情，友情咩都得㗎，而且好準添，係我爸爸教我㗎。」佢講。
 
雖然我唔係一個迷信嘅人，不過試下都冇壞嘅。
 
  佢拎左副牌出嚟，同我講：「你依家喺心入面諗一個問題問塔羅牌，我就會洗牌，你覺得停就停。」
 
我梗係問依家嘅感情狀況係點啦。
 
我講完停之後，佢疊番好副牌，跟住叫我喺副牌上面拎左一疊放喺下方，再喺下面副牌分一疊放喺上方，跟住順次序疊番好。跟住逆時針轉左90度，將副牌對住我，攤開叫我抽一張。
 
我抽左嗰張係戀人，正位。
 
「咁呢張牌就係關於愛情，而且係最有利於愛情，同時都有選擇嘅意思。你依家可能面對住一個抉擇，你唔可以太過急功近利，要仔細思考自己需要啲乜野。而戀人正位通常係一個好消息嚟，你同嗰個人嘅吸引力好強，要真心對待，如果唔係愛情會隨住真心嘅改變而產生變化，就係咁啦。」佢好仔細咁講。
  我聽完佢分析之後呆左。
 
「咦乜你依家有好大個抉擇咩？」佢問我。
 
「冇啊，呢啲未必準㗎嘛。」我同佢講。
 
「但係塔羅牌真係好準㗎。」佢駁我。
 
「我先唔理你，玩埋啲冇科學根據嘅野。」我講完之後就趕左佢出房。
 
其實頭先嗰張牌嘅解讀係咪真係咁㗎？
 
我點會有選擇啊依家，嗰個人又係邊個啊？ 唉算啦唔諗啦，都係瞓陣先。
 
 到左第二日，我如常咁番學。
 
一入校門就已經見何芷晴。
 
「今日lunch time一起食野好冇啊？」佢見到我就行過嚟問。
 
「好啊」我答佢。
 
轉眼間就上哂頭五堂放lunch。因為何芷晴冇得出去食飯，佢就叫我買麥當勞番嚟canteen等。
 
番去到canteen嗰陣，我見到芷晴已經揾到位，但係晰晰同阿俊正正坐左喺我地對面。

甘多位情人節快樂，有情人又好冇又好都甘快樂。sorry甘耐冇打出故之前真係冇墨水。依家會出架啦。

 
仆街啦，點解天大地大，咁都撞到佢地兩個㗎？

 
我心諗，我睥住阿俊。阿俊望到我之後，即刻攬到晰晰實一實，好似向我示意佢同晰晰一齊左咁。

 
咁都未算火滾，阿俊仲要用叉叉住舊野食，「啊~」一聲叫晰晰擘大個口，晰晰食左之後，個樣仲要好幸福咁。

我望到之後真係好炆同埋好嫉妒。


 「呢度係學校嚟㗎，你檢點啲啦。」我同佢講。

 
 阿俊就話：「驚咩姐，老師都去哂食飯啦，做咩啊，嫉妒啊？」

 
晰晰拉住阿俊隻手：「唔好咁啦，唔好蝦阿朗啦。」

 
阿俊話：「我今日就睇在晰晰份上，唔同你計較。」

 
「我地都差唔多食完啦，我地走先啦。」晰晰講完之後就拉住阿俊走左。

 
   我真係覺得好唔甘心，一野打左落枱度，好痛，但都冇我個心甘痛。

 
何芷晴走過嚟問我：「你係咪鐘意頭先個好靚嘅女仔㗎？」

 
 「唔係啊，純粹睇唔過眼姐。」死啦頭先何芷晴望到哂添。

 
「唔好意思啊，令到你咁尷尬。」我同佢講。

 
「唔緊要啦。」何芷晴講，

 
佢拎住我頭先買嘅麥當勞，「涷哂啦，我地快啲食啦。」

 
  番到屋企之後，我見到何芷晴whatsapp我。

 
「你有冇其他想發展嘅目標㗎？」我就答佢冇

 
佢就即刻問：「咁你中意咩類型嘅女仔㗎？」

 
「平陰嘅。」我答佢。

 
「 哇乜你咁膚淺㗎xd」

 
「講笑啫！雖然平陰嘅女仔會加分」我好幽默甘講呢句諗住大家笑下，得黎嘅，係佢嘅已讀不回
。
 
『不過最緊要都係個女仔心地好姐我話，心地唔好有咩用丫，好快會散。』我補救。

 
『我都甘諗，好彩你都識甘諗姐，果然冇識錯你xd。』佢覆我。

 
好彩冇事姐，一陣俾人覺得我係變態就唔好啦。

 
之後我同佢講左幾句就冇講野。

 
聽到門鐘聲就知晰晰反左來，但我依家都唔知點面對佢好。。

 
『喂喂，做緊咩丫死仔。』佢衝入來講。

 
『依家的人甘冇禮貌既，入來我房都唔敲門，仲有丫好心你今日係學校唔好甘揚啦，唔怕俾人捉咩。』我講。
 

『你理得我丫，係啊今日個個女仔邊個來架。個樣幾靚甘，中意人？』佢懷疑。

 
『普通低form師妹姐。你理得我丫！』

 
之後我就趕左佢走出房，其實我係咪應該死心，人地都有男朋友啦，仲有大把女啦呢個世界。

 
日子一日一日甘過，我都冇咩做過的特別野。都係訓下hea下甘。

 
冇端端芷晴企係我班門口出面，唔知佢找邊個呢。

 
 
『阿朗丫，我有野想你幫下我丫。。』佢細聲甘講。

